
YB TUAN AHMAD MARZUK BIN SHAARY 

[BACHOK] 

YB Tuan Ahmad Marzuk bin Shaary [ Bachok ] minta PERDANA 

MENTERI menyatakan alasan portal bencana Majlis Keselamatan 

Negara tidak dikemaskini dengan baik sepanjang musibah banjir 2014 

berlaku. 



JAWAPAN: YB DATO' SERI DR. SHAHIDAN BIN KASSIM 

MENTERI DI JABATAN PERDANA MENTERI 

Tuan Yang di-Pertua, 

Sepertimana yang diketahui, musibah banjir yang berlaku pada 

penghujung tahun 2014 lalu adalah sangat luar biasa. la telah melanda 

beberapa buah negeri di Pantai Timur dan Utara Semenanjung, 

antaranya Kelantan, negeri yang paling teruk terjejas, diikuti 

Terengganu, Pahang, Kedah dan Perak. Di beberapa negeri lain, 

walaupun tidak begitu kritikal, banjir turut memberi kesan kepada 

penduduk di sesetengah kawasan di Johor, Negeri Sembilan, Kedah, 

Perlis, Sabah dan Sarawak. 

Semasa pengendalian banjir 2014-2015, jentera pengurusan bencana 

di semua negeri dapat beroperasi dengan baik kecuali di Kelantan. Pada 

peringkat kemuncak banjir sekitar 20 hingga 26 Disember 2014 lalu, 

sistem komunikasi di Kelantan tidak boleh digunakan dan telah 

mengganggu koordinasi operasi menyelamat. 

Ekoran dari kegagalan sistem komunikasi, maklumat mengenai bilangan 

mangsa yang ditempatkan di pusat-pusat pemindahan bagi Kelantan 

sahaja yang tidak dapat disampaikan kepada Majlis Keselamatan 

Negara (MKN). Pada ketika itu juga, bilik gerakan banjir di beberapa 

jajahan turut ditenggelami air banjir sehingga jentera pengurusan 

bencana di daerah menjadi lumpuh. Bagi negeri-negeri lain, sistem 

komunikasi masih boleh digunakan dan maklumat telah dapat 

dikemaskini di dalam Portal Bencana MKN. 

Waiau bagaimanapun, keadaan tersebut telah ditangani dengan 

berkesan melalui tindakan pantas dalam mengembalikan keboleh 

operasian sistem komunikasi. 

Sekian. Terima kasih. 

